
Vertshuset til sals for 2,25 mill. 15.01.2010

Vertshuset i Uskedalen er no lagt ut til sal hos EiendomsMegler1 og prisantydning er 2,25 millioner
kroner.Då huset vart avertert første gongen, på finn.no i mai i fjor, var det til ein pris på 3,49 millioner.
 
Det heiter i annonsen at visning skjer etter avtale med meklar.

Slik blir Vertshuset presentert av EiendomsMegler 1.
I prospektet står det mellom anna at eigedomen ligg ved sjøen og båthamna i landlege og naturfine

omgjevnader, sentralt i Uskedalen. 
Eigedomen ligg nær butikkar, bensinstasjon, idrettsanlegg, campingplass, skule, barnehage med meir. Det vert
mellom anna opplyst at bygget vart ei del påkosta i 2007, Kontor er innreia med eikeparkett på golv, gipsplate på
vegg og himlingar, malte overflater, overflater i spisesal med skifer og parkett, wc-rom påkosta med fliser på golv
og vegg, nye servantar, vannklosett, pissoar på herretoalett, påkosta el-anlegg og varmepumpe.

 
Deler av taktekkinga består av bølgeeternitt som bør skiftast. Det er generelt noko slitasje på vindauge,
vindusfasade mot sjø i spisesal er ikkje tilstrekkjeleg utført, herretoalett er i ustand og dør til fryserom må
utbetrast, blir det opplyst i prospektet.

 
Tomta er 1.432 kvadratmeter og bygget sitt bruttoareal 533 kvadratmeter.

 
Av Ola Matti Mathisen


